
Annotatsiya: Mazkur maqolada parranda tuxumini yetishtirishda ekologik muhitning iqtisodiy samaradorlikni oshirishga 
ta’siri, O‘zbekiston Respublikasi Prezidentining “Chorvachilik va parrandachilikni qo‘llab-quvvatlash, sohada yuqori 
qo‘shilgan qiymat yaratish bo‘yicha qo‘shimcha chora-tadbirlar to‘g‘risida”gi 2025-yil 30-yanvardagi PQ-34-sonli qarorining 
asosiy mazmuni, Respublikamizda amalga oshirilayotgan chora-tadbirlarni takomillashtirish orqali parrandalardan 
olinayotgan tuxum sifati va miqdorini yanada jadal oshirish borasida faol tadbirkorlikning, haqiqiy ishbilarmonlikning, 
ishonchli biznesmenlikning turlari va shakllarini qo‘llash natijasida 2024, 2023 va 2022-yillar yakunlarining iqtisodiy 
tahlil natijalari: parrandalarning bosh soni, mahsuldorligi, yalpi pul tushumi, tannarxi, olingan foyda summasi, rentabellik 
darajasi, bir dona tuxum tannarxi va bir dona tuxumning sotish bahosi, xulosa va takliflar, adabiyotlar sharhi hamda 
adabiyotlar ro‘yxati berilgan.

Kalit soʻzlar: parranda, tuxum, ekologik muhit, iqtisodiy samaradorlik, ta’sir.
Abstract: This article examines the impact of the environmental conditions on improving the economic efficiency of egg 
production in poultry farming. It highlights the main provisions of the Presidential Decree of the Republic of Uzbekistan 
No. PQ-34 dated January 30, 2025, “On Additional Measures to Support Livestock and Poultry Farming and Create 
High Added Value in the Sector.” The paper analyzes current national measures and the need for their improvement to 
significantly increase both the quality and quantity of eggs produced. It emphasizes the role of active entrepreneurship, 
true business leadership, and reliable business practices in achieving these outcomes. The economic analysis includes 
the results for the years 2024, 2023, and 2022: total number of poultry, productivity, gross revenue, production cost, total 
profit, profitability level, cost per egg, and selling price per egg. The article concludes with findings, recommendations, a 
literature review, and a list of references.

Key words: poultry, egg, environmental conditions, economic efficiency, impact.
Аннотация: В данной статье рассматривается влияние экологической среды на повышение экономической 
эффективности производства куриных яиц. Раскрывается основное содержание Постановления Президента 
Республики Узбекистан от 30 января 2025 года №PQ-34 «О дополнительных мерах по поддержке животноводства 
и птицеводства, созданию высокой добавленной стоимости в отрасли». Также анализируются меры, реализуемые 
в республике, и обосновывается необходимость их совершенствования для дальнейшего увеличения количества 
и качества яиц, получаемых от птицы. Освещается роль активного предпринимательства, делового подхода и 
надёжного ведения бизнеса в развитии отрасли. Представлены результаты экономического анализа за 2024, 
2023 и 2022 годы: общее поголовье птицы, продуктивность, валовая выручка, себестоимость, сумма полученной 
прибыли, уровень рентабельности, себестоимость одного яйца и его цена реализации. В заключение приведены 
выводы, рекомендации, обзор литературы и список использованных источников.

Ключевые слова: птицеводство, яйцо, экологическая среда, экономическая эффективность, влияние.

K I R I S H
O‘zbekiston Respublikasi Prezidentining “Chorvachilik va parrandachilikni qo‘llab-quvvatlash, sohada yuqori 

qo‘shilgan qiymat yaratish bo‘yicha qo‘shimcha chora-tadbirlar to‘g‘risida”gi 2025-yil 30-yanvardagi PQ-34-
sonli qarori qabul qilindi. Unda “Yaylovlarni muhofaza qilish va ulardan oqilona foydalanishning zamonaviy 
mexanizmlarini joriy etish chora-tadbirlari to‘g‘risida”gi PF-15-sonli Farmoniga muvofiq, ichki bozorlarga sifatli va 
arzon chorva hamda parranda mahsulotlarini uzluksiz yetkazib berish, ishlab chiqarish quvvatlarini kengaytirish 
hamda chorvachilik va parrandachilik xo‘jaliklarini davlat tomonidan qo‘llab-quvvatlash samaradorligini oshirish 
maqsadida quyidagilar belgilandi: 2025-yilda parranda go‘shti va tuxum ishlab chiqarish hajmining prognoz 
ko‘rsatkichlari Qarorning 2-ilovasiga, hududlarda parrandachilik kooperatsiyasi tizimi asosida aholi bandligini 
ta’minlash ko‘rsatkichlari 3-ilovaga, parranda mahsulotlarini eksport qilish prognoz ko‘rsatkichlari esa 4-ilovaga 
muvofiq tasdiqlandi.

Qarorning 2-bandida esa 2025-yil 1-apreldan 2028-yil 1-yanvargacha chorvachilik va parrandachilik 
xo‘jaliklari tomonidan Davlat budjetiga to‘langan qo‘shilgan qiymat solig‘ining 50 foizini har oyning 25-sanasiga 
qadar qaytarish tartibini joriy etish belgilangan. Bunda mazkur tartib ishlab chiqarilgan go‘sht, sut, parranda 
go‘shti hamda tuxumni realizatsiya qilishdan tushgan umumiy tushum jami tovarlar (xizmatlar) realizatsiyasidan 
olingan daromadning kamida 90 foizini tashkil etadigan xo‘jaliklarga nisbatan qo‘llaniladi.

Shuningdek, parrandachilik sohasida aholi xonadonlari bilan kooperatsiya asosida ishlash tizimini 
moliyalashtirish uchun 2025-yil 1-fevralga qadar Tiklanish va taraqqiyot jamg‘armasining 50 million AQSh dollari 
miqdoridagi mablag‘lari “Mikrokreditbank” ATBning ustav kapitalini oshirishga yo‘naltirilishi ko‘zda tutilgan.

Faol tadbirkorlik, haqiqiy ishbilarmonlik va ishonchli biznes yuritishning turli shakllari haqida xulosalar va 
takliflar, mavzuga oid adabiyotlar sharhi hamda adabiyotlar ro‘yxati berilgan.

M A V Z U G A  O I D  A D A B I Y O T L A R  S H A R H I
Ilmiy maqolani tayyorlashda mualliflarning ilmiy izlanish natijalari bilan birgalikda, shu sohani rivojlanishida 

o‘z ilmiy izlanishlariga ega bo‘lgan olimlar adabiyotlaridan ham keng foydalanildi va o‘rganildi.
O‘zbekiston Respublikasining yangi tahrirdagi Konstitutsiyasi[1], O‘zbekiston Respublikasi Konstitutsiyasi 

– O‘zbekiston Respublikasining asosiy qonuni, oliy yuridik kuchga ega bo‘lgan siyosiy-huquqiy hujjat bo‘lib, u 
dastlab 1992-yil 8-dekabrda qabul qilingan. 2023-yil 30-aprelda mavjud konstitutsiyaga 27 ta yangi moddalar 
qo‘shilib, yangidan umumxalq referendumida qayta qabul qilindi. Uning IX-bobining (Iqtisodiy, ijtimoiy, madaniy 
va ekologik huquqlar) 43-moddasida: “Davlat fuqarolarning bandligini ta’minlash, ularni ishsizlikdan himoya 
qilish, shuningdek, kambag‘allikni qisqartirish choralarini ko‘radi”, – deb kiritilgan. 50-moddasida “Har kim ta’lim 
olish huquqiga ega” bo‘lishi huquqiy jihatdan belgilab qo‘yilgan va boshqa huquqiy mezonlar kiritilgan.

O‘zbekiston Respublikasi Prezidentining “2019–2030 yillar davrida O‘zbekiston Respublikasining “yashil” 
iqtisodiyotga o‘tish strategiyasini tasdiqlash to‘g‘risida”gi 2019-yil 4-oktabrdagi PQ-4477-sonli qarori[2], 
ekologiya bilan bog‘liq muammolarni milliy va xalqaro darajada baholash va birinchi kun tartibiga aylantirish; 
“yashil” ishchi o‘rinlarni yaratish hisobidan aholi bandligini ta’minlash va tegishli chora-tadbirlarni ishlab chiqish; 
barqaror rivojlanishga erishish uchun bozor mexanizmidan foydalanish kiritilgan.

Chorvachilik va parrandachilik qo‘llab-quvvatlanadi 13:11 / 03.02.2025. O‘zbekiston Respublikasi Prezidenti 
“Chorvachilik va parrandachilikni qo‘llab-quvvatlash, sohada yuqori qo‘shilgan qiymat yaratish bo‘yicha 
qo‘shimcha chora-tadbirlar to‘g‘risida” qaror qabul qildi. Unga muvofiq: 2025-yilda parranda go‘shti va parranda 
tuxumi yetishtirish hajmining prognoz ko‘rsatkichlari; 2025-yilda hududlarda parrandachilik kooperatsiyasi 
tizimi asosida aholi bandligini ta’minlash ko‘rsatkichlari; 2025-yilda parranda mahsulotlarini eksport qilishning 
prognoz ko‘rsatkichlari tasdiqlandi. Chorvachilik va parrandachilikni qo‘llab-quvvatlash bo‘yicha: a) 2025-yil 
1-apreldan 2028-yil 1-yanvarga qadar chorvachilik va parrandachilik xo‘jaliklari tomonidan Davlat budjetiga 
to‘langan qo‘shilgan qiymat solig‘ining 50 foizini har oyning 25-sanasiga qadar qaytarish tartibini joriy etish. 
Bunda ushbu tartib ishlab chiqarilgan go‘sht, sut, parranda go‘shti hamda tuxumni realizatsiya qilishdan tushgan 
umumiy tushum jami tovarlarni (xizmatlarni) realizatsiya qilishdan olgan daromadining kamida 90 foizini tashkil 
qiladigan chorvachilik va parrandachilik xo‘jaliklariga nisbatan tatbiq etiladi, – deyilgan; b) parrandachilik 
sohasida aholi xonadonlari bilan kooperatsiya asosida ishlash tizimini moliyalashtirish uchun 2025-yil 
1-fevralga qadar Tiklanish va taraqqiyot jamg‘armasining 50 million AQSh dollari miqdoridagi mablag‘larini 
“Mikrokreditbank” ATBning ustav kapitalini oshirishga yo‘naltirish. Mazkur mablag‘lar hisobiga respublikaning 
barcha hududlarida parrandachilikning go‘sht va tuxum yo‘nalishida kooperatsiya tizimi asosida 1 million aholini 
ish bilan ta’minlash bo‘yicha “Parranda boqish – daromad topish” loyihasi amalga oshirilishi rejalashtirilgan; v) 
2028-yil 1-yanvarga qadar parrandachilik-naslchilik korxonalari tomonidan o‘z ehtiyojlari uchun olib kiriladigan 
xo‘jaliklarga jo‘jalarni yetkazib berishda foydalaniladigan motorli transport vositalariga import bojxona bojini 5 
foiz hamda dvigatelning har bir kub sm uchun 1,2 AQSh dollari etib belgilash; g) naslchilik korxonalari uchun 

ularning asosiy faoliyat turi bo‘yicha foyda solig‘i (tijorat banklarida joylashtirilgan mablag‘lardan olingan 
foizlardan tashqari), mol-mulk solig‘i, yer solig‘i va suv resurslaridan foydalanganlik uchun soliqlarni 50 foiz 
pasaytirilgan stavkada to‘lash shaklidagi soliq imtiyozlarining amal qilish muddatini 2028-yil 1-yanvarga qadar 
uzaytirish. Qarorga ko‘ra, Toshkent viloyati Yangiyo‘l tumani Niyozboshi massivi hududidagi Samarqand davlat 
veterinariya meditsinasi, chorvachilik va biotexnologiyalar universitetining Toshkent filialiga tegishli bo‘lgan 
qishloq xo‘jaligiga mo‘ljallangan sug‘oriladigan 32,13 gektar yer uchastkasi Naslchilik ilmiy-ishlab chiqarish 
markaziga beriladi, shundan 4 gektar qishloq xo‘jaligiga mo‘ljallangan sug‘oriladigan yer toifasi tegishli bino 
va inshootlar qurish uchun qishloq xo‘jaligiga mo‘ljallangan yerlar toifasidan sanoat, transport, aloqa, mudofaa 
va boshqa maqsadlarga mo‘ljallangan yerlar toifasiga o‘tkaziladi. Qaror bilan: Veterinariya va chorvachilikni 
rivojlantirish qo‘mitasi va uning tizimidagi tashkilotlar xodimlarini moddiy qo‘llab-quvvatlash choralari; 2025–
2027 yillarda veterinariya sohasini takomillashtirish hamda chorvachilik tarmoqlarini yanada rivojlantirishga doir 
vazifalarni amalga oshirish bo‘yicha “yo‘l xaritasi”; Qoraqalpog‘iston Respublikasi budjeti, viloyatlar va Toshkent 
shahri mahalliy budjetlari hisobidan tuman (shahar) veterinariya va chorvachilikni rivojlantirish bo‘limlarini 
naslchilik ishi va sun’iy urug‘lantirishni tashkil qilish uchun zarur bo‘lgan moddiy-texnika vositalari, shu jumladan 
Dyuar idishlari bilan ta’minlashning prognoz ko‘rsatkichlari tasdiqlandi. O‘zA.

Karimov X. (2020) “Kambag‘allikni qisqartirishda ta’lim va malaka oshirishning ahamiyati” nomli asarida 
O‘zbekistondagi ta’lim va malaka oshirish tizimining kambag‘allikni qisqartirish va bandlikni ta’minlashdagi roli 
tahlil qilingan. Yangi kasblarni o‘rgatish, kasb-hunar ta’limi va malaka oshirishning samaradorligi muhokama 
qilingan[3]. Maqolada keltirilgan adabiyotlarda, mamlakatimiz asosiy Qomusida keltirilgan huquqiy bob va 
moddalardan ayrimlari keltirildi.

T A D Q I Q O T  M E T O D O L O G I YA S I
Metodologik yondashuv sifatida ilmiy maqolada kuzatish, analitik, taqqoslash va tizimli tahlil usullari 

qo‘llanilgan. Ushbu metodologiya yordamida O‘zbekistonda, jumladan, Samarqand viloyatida amalga oshirishda 
ijtimoiy-iqtisodiy rivojlanish, 2022–2023-yillar hamda qisman 2025-yilning yanvar–mart oylari ma’lumotlaridan 
foydalanildi va iqtisodiy tahlil usuli qo‘llanildi.

T A H L I L  V A  N A T I J A L A R
2023-yil yakuni bilan Samarqand viloyatida jami ona tovuqlar 2 672 670 bosh soniga chiqdi. Bu ko‘rsatkich 

2022-yilda 2 594 825 bosh soniga ega bo‘lgan edi yoki 77 845 boshga yoki 3,0 foizga 2022-yilga nisbatan 
2023-yilda ko‘p bo‘ldi. Mahsuldorlik 2023-yilda 219 dona bo‘lgan bo‘lsa, 2022-yilda 216 dona bo‘lgan edi yoki 
3 donaga yoki 1,4 foizga 2023-yili 2022-yilga nisbatan ko‘p bo‘ldi. 2023-yili yalpi hosil 584 172 ming donani 
tashkil etdi. Bu ko‘rsatkich 2022-yilda 561 704 ming dona bo‘lgan edi. Agar ikki yil yakunlarini solishtirsak, 22 
468 ming donaga yoki 4,0 foizga 2023-yildagi ko‘rsatkich 2022-yilga nisbatan ko‘p bo‘ldi.

2023-yilda jami xarajatlar summasi 707 302 mln so‘mni tashkil qildi, 2022-yilda esa 677 364 mln so‘mni 
tashkil etgan edi. O‘rtadagi farq 29 938 mln so‘mga yoki 4,4 foizga 2023-yil 2022-yildagi xarajatlarga nisbatan 
ko‘p bo‘ldi.

2023-yilda sotilgan tuxumlardan olingan yalpi pul tushumi yoki jami olingan daromad 849 248 mln so‘mni 
tashkil qildi. Bu ko‘rsatkich 2022-yilda esa 814 013 mln so‘mni tashkil qilgan edi. Agar solishtirsak, 35 235 mln 
so‘mga yoki 4,3 foizga 2023-yilda 2022-yilga nisbatan ko‘p yalpi pul tushumiga ega bo‘lindi. Olingan foyda 
summasi 2023-yilda 141 946 mln so‘m bo‘ldi. Bu ko‘rsatkich 2022-yilda 136 649 mln so‘mni tashkil qilgan edi. 
O‘rtadagi farq 5 297 mln so‘mni tashkil etib, 2023-yilda 2022-yilga nisbatan ko‘p foyda summasiga ega bo‘lindi 
yoki 3,9 foizga o‘sish farqi kuzatildi.

Iqtisodiy samaradorlikning yakuniy kategoriyasi bo‘lmish rentabellik darajasi parrandachilik tarmog‘ida 
yetishtirilgan va iste’molchilarga yetkazish jarayonidagi holat 2023-yil erishilgan 20,1 foiz rentabellik darajasiga 
erishildi. Bu ko‘rsatkich 2022-yilda 20,2 foizni tashkil etgan, ya’ni 0,1 punktga 2023-yilda 2022-yilga nisbatan 
kam bo‘ldi. Sabablari: oziqaning to‘liq komponentda bo‘lmagani, parrandalarning kasalliklarini oldindan oldi 
olinmaganligi va boshqalar.

Bir dona tuxum tannarxi 2023-yilda 1 211 so‘mga teng bo‘ldi. Bu ko‘rsatkich 2022-yilda 1 206 so‘m bo‘lgan 
edi. O‘rtadagi farq 2023-yilda 5 so‘mga 2022-yilga nisbatan xarajat ko‘p bo‘ldi. Bir dona tuxum bahosi 2023-
yilda 1 454 so‘mni tashkil qildi. 2022-yilda esa 1 449 so‘mni tashkil etdi. Farqi esa 5 so‘mga yoki 0,4 foizga 
2023-yilda 2022-yilga nisbatan tuxum bahosi oshdi.

X U L O S A  V A  T A K L I F L A R
Tuxum beruvchi tovuqlar bosh soni 2023 va 2024-yillarda oshgan, lekin iqtisodiy tahlil natijalariga ko‘ra 

rentabellik darajasi 2023-yili 2022-yilga nisbatan 0,1 punktga kamaygan. Tuxum beruvchi tovuqlarga joylarda 

to‘g‘ri ratsion asosida oziqlantirish va kasalliklarini oldini olish muammolari ko‘p hollarda yechimsiz qolmoqda. 
Kadrlar masalasi, ularning malakasini oshirish masalalariga e’tiborni qaratish, bajariladigan ishlarni monitoring 
qilib borish sustligi oqibatida natijalar kutilgandek emas. 2025-yil yanvar–mart oylarida ham tovuqdan olingan bir 
dona tuxumning bahosi tuxumning katta-kichikligiga qarab 1200–1400 so‘mni tashkil qilmoqda. Mamlakatimizda 
aholini bandligini ta’minlash, kambag‘allikdan chiqarish, ta’lim tizimi va malakani oshirish, ekologik tarbiyani 
kuchaytirish, havoni toza tutish, yaratilayotgan yashillikni asrash va boshqa tushunchalarni parrandachilikda 
mehnat qilayotganlar ongiga singdirish bilan birga, parrandalarni oziqlantirish ratsioniga yashil o‘simliklarni ham 
kiritish maqsadga muvofiq bo‘ladi.

Takliflar:
Joylardagi zootexniklar tuxum beruvchi tovuqlar oziqasi bo‘yicha zaruriy mutaxassislar ishtirokida to‘g‘ri 

ratsion tuzishlari, yetishmaydigan oziqalarni qo‘shni korxonalar bilan shartnoma asosida, ularning hisob 
raqamiga kelishilgan pul mablag‘ini o‘z vaqtida, shartnomada belgilangan muddatlar asosida o‘tkazib, sifatli 
yetishmagan oziqalarni olishni yo‘lga qo‘yish.

Soha mutaxassislarini SamDVMChBU qoshidagi malaka oshirish institutida zooinjeneriya, veterinariya 
va iqtisodiyot fakultetlarining tajribali pedagog-olimlari tomonidan nazariy va amaliy mashg‘ulotlarda qisqa 
muddatli o‘quv-seminarlarda o‘qitishni to‘g‘ri tashkil etish.

Joylarda shu sohada ishlovchilar uchun qisqa kurslar tashkil etib, o‘quv jarayonini yo‘lga qo‘yish.
Ratsion asosida tuxum beruvchi parrandalarni oziqlantirishning barcha jarayonlarini monitoring qilib borish 

va ishonchli nazoratni yo‘lga qo‘yish.
Sohada ishlovchi rahbarlar, xodimlar va ishchilarni iqtisodiy samaradorlik ko‘rsatkichlari nimalardan 

iboratligini, ya’ni iqtisodiy, huquqiy va ma’naviy bilimlarini oshirish uchun haftaning bir kunida, ishdan 
chalg‘itmaydigan vaqtda, bir soatlik o‘quv-seminarni tashkil qilish.

Shu yo‘nalishdagi klasterlar, fermer va dehqon xo‘jaliklari, shaxsiy tomorqa yer egalari, shuningdek 
shaxsiy, xususiy va yakka tartibdagi parranda tuxumini yetishtiruvchilar bilan ilmiy-amaliy maslahatlar o‘tkazish 
maqsadida oliy o‘quv yurtlari olim-pedagoglari o‘rtasida pulli shartnomalar tuzishni yo‘lga qo‘yish.

Tovuqlarni yashil makonlarda, maxsus hududlarda erkin harakat qilib oziqlanishi va sayr qilishi 
imkoniyatlarini, tabiatga zarar keltirmaydigan sharoitlarda yaratishni tashkil qilish.

